ԱՄՓՈՓԱԹԵՐԹ 
«ՈՐՊԵՍ ՆՎԻՐԱՏՎՈՒԹՅՈՒՆ ԱՆՇԱՐԺ ԳՈՒՅՔԵՐ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
	1․ Տարածքային կառավարման և ենթակառուցվածքների նախարարություն (կարծիք)
	05 դեկտեմբերի 2025թ.

	
	Գրություն N ԴԽ//42068-2025

	Ի պատասխան Ձեր 01.12.2025թ.
թիվ 1/17.1/13348-2025 գրության
Հայտնում ենք, որ «Որպես նվիրաբերություն գույք ընդունելու և ամրացնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։


	2․ Ֆինանսների նախարարություն (կարծիք)
	11 դեկտեմբերի 2025թ.

	
	Գրություն N 01/9-2/28220-2025

	Ի պատասխան Ձեր 01.12.2025թ. N 1/17.1/13348-2025 գրության՝ ՀՀ կառավարության Որպես նվիրատվություն անշարժ գույքեր ընդունելու և ամրացնելու մասին» որոշման նախագծի վերաբերյալ հայտնում ենք հետևյալը.
Նախագծով առաջարկվում է որպես նվիրատվություն Հայաստանի Հանրապետությանը ընդունել ՀՀ շրջակա միջավայրի նախարարության «Հայանտառ» պետական ոչ առևտրային կազմակերպության սեփականությունը հանդիսացող անշարժ գույքերը (մարզ Տավուշ, համայնք Կողբ, 6-րդ փողոց 1/5, համայնք Կողբ, 6-րդ փողոց 1/4 հասցեներ, մարզ Տավուշ, համայնք Իջևան, գյուղ Աճարկուտ, 4-րդ փողոց 10/2 շինություն) և որպես պետական սեփականություն՝ ամրացնել ՀՀ շրջակա միջավայրի նախարարության էկոպարեկային ծառայությանը:
Չնայած հիմնավորմամբ նշվել է, որ Նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում, այնուամենայնիվ առաջարկում ենք նախագծի հիմնավորման շրջանակներում բացահայտել տրամադրվող տարածքի հետագա պահպանման և վերանորոգման ծախսերի (եթե այդպիսիք առկա են) չափի ու ֆինանսավորման աղբյուրների վերաբերյալ տեղեկատվությունը՝ պետական բյուջեի ծախսերի վրա հնարավոր ազդեցությունը գնահատելու նպատակով:
	Ընդունվել է։
Տարածքներում վերանորոգման ծախսերի վերաբերյալ էկոպարեկային ծառայությունը տեղեկատվություն չունի, քանի որ այդ տեղեկատվությունը ստանալու նպատակով անհրաժեշտ է համապատասխան մասնագետի ներգրավում, որը հնարավոր է իրականացնել միայն գնումների օրենսդրության շրջանակներում և բացառապես ՀՀ կառավարության որոշմամբ այդ տարածքը էկոպարեկային ծառայությանն ամրացնելուց հետո։


	3․  Կադաստրի կոմիտե (կարծիք)
	09 դեկտեմբերի 2025թ.

	
	Գրություն N ԱԹ/22675-2025 

	Ի պատասխան Ձեր 2025 թվականի դեկտեմբերի 1-ի N 1/17.1/13348-2025 գրության՝ հայտնում ենք, որ «Որպես նվիրատվություն անշարժ գույքեր ընդունելու և ամրացնելու մասին» ՀՀ կառավարության որոշման նախագծի վերաբերյալ առաջարկություններ չունենք։
	Ընդունվել է ի գիտություն։



